
SOLIQ MA’MURCHILIGIDA 
NAZORAT FUNKSIYASI VA 
UNDA KAMERAL SOLIQ 
TEKSHIRUVI HAMDA 
TAKOMILLASHTIRISH 
YO‘LLARI

Hujamuradov Abrorbek Ro‘zimurat o‘g‘li
O‘zbekiston Respublikasi
Toshkent davlat iqtisodiyot universiteti
“Soliqlar va soliqqa tortish” kafedrasi
mustaqil izlanuvchisi (PhD)

Annotatsiya: Maqolada  mamlakatimizda  soliq  tizimini  isloh  qilish  boʻyicha  olib borilayotgan  islohotlar, soliq 
organlarining nazorat funksiyalariga alohida e’tibor qaratilib, xorijiy va mahalliy olimlarning  ilmiy-nazariy qarashlari  bilan 
birga  oʻrganildi.  Soliq  nazoratini  samarali  taʼminlash  boʻyicha  takliflar  va  xulosalar  ishlab chiqildi.

Kalit soʻzlar: Soliq ma’murchiligi, soliq solish tizimini soddalashtirish, soliq nazorati, soliq auditi, sayyor soliq tekshiruvi, 
kameral soliq tekshiruvi.
Abstract: The article examines the ongoing reforms in the taxation system of our country, with particular emphasis on the 
control functions of tax authorities. It explores the theoretical perspectives of both foreign and local scholars. Proposals 
and conclusions for ensuring effective tax control have been developed.

Key words: Tax administration, simplification of the taxation system, tax control, tax audit, field tax inspection, desk tax 
inspection.
Аннотация: В статье рассматриваются текущие реформы в налоговой системе нашей страны, особое внимание 
уделяется контрольным функциям налоговых органов. Изучаются теоретические перспективы как зарубежных, 
так и отечественных ученых. Разработаны предложения и выводы по обеспечению эффективного налогового 
контроля.

Ключевые слова: Налоговое администрирование, упрощение налоговой системы, налоговый контроль, налоговая 
проверка, выездная налоговая проверка, камеральная налоговая проверка.

K I R I S H 
Soliq organlarining asosiy funksiyalaridan biri – bu soliq to‘lovchilar tomonidan soliqlarni hisoblash va 

budjetga to‘lovlarni amalga oshirishda qonuniylikni ta’minlash ustidan nazorat olib borishdir. Soliq nazoratining 
samaradorligi esa bevosita soliq to‘lovchilarning qonunchilik talablariga rioya etish darajasi bilan chambarchas 
bog‘liq.

Shu nuqtai nazardan qaralganda, jamiyatda soliq madaniyatini shakllantirish ustuvor vazifalardan biri 
hisoblanadi. Biroq bu jarayon uzoq muddatli bo‘lib, soliq to‘lovchilarning xatti-harakatlariga ta’sir ko‘rsatadigan 
subyektiv va obyektiv omillar, shuningdek, soliq to‘lovchilar bilan soliq organlari o‘rtasidagi o‘zaro munosabatlar 
shakli bilan belgilanadi. Bunday yondashuv mamlakatda soliq tizimini yanada takomillashtirish va uning 
institutsional rivojlanishiga zamin yaratadi.

So‘nggi yillarda davlat rahbari tashabbusi bilan mamlakatda olib borilayotgan soliq siyosati tadbirkorlikni 
qo‘llab-quvvatlash va qulay ishbilarmonlik muhitini yaratishga yo‘naltirilgan. Aynan shu asosda soliq organlari 
“Soliqchi – tadbirkorga ko‘makchi” tamoyili asosida faoliyat yuritmoqda. Biroq amaliyotda shunday holatlar ham 
uchraydiki, ayrim tadbirkorlar faoliyatining qonuniyligini faqat soliq nazorati tadbirlarini o‘tkazish orqali aniqlash 
va qonun ustuvorligini ta’minlash mumkin bo‘ladi.

Shunday ekan, soliq nazorati faqatgina nazorat qilish vositasi emas, balki tadbirkorlik subyektlariga qonuniy 
faoliyat yuritishda ko‘maklashish, ularga tushuntirish va ogohlantirish orqali huquqiy madaniyatni yuksaltirish 
vositasidir. Mazkur maqolada soliq nazoratining turlari, xususan, kameral soliq tekshiruvi institutining amaldagi 
holati tahlil qilinib, uni takomillashtirish bo‘yicha ilmiy asoslangan takliflar ishlab chiqiladi.

 
M A V Z U G A  O I D  A D A B I Y O T L A R  S H A R H I 

Mamajonov (2024) soliq tushumlarini oshirishda asosiy omil sifatida soliq ma’murchiligini modernizatsiya 
qilish zarurligini ta’kidlaydi. Uning fikricha, bu jarayonda soliq madaniyatini yuksaltirish, normativ-huquqiy 
bazani soddalashtirish hamda soliq jarayonlarini avtomatlashtirishni takomillashtirish soliq tushumlari hajmini 
oshirishga xizmat qilishi mumkin [2].

Isayev (2023) esa soliq nazoratining amaldagi shakllariga e’tibor qaratadi. Jumladan, u kameral va sayyor 
soliq tekshiruvlari, shuningdek, soliq auditi kabi nazorat shakllari soliq to‘lovchilarning majburiyatlarni bajarish 
holatlariga qarab qo‘llanilayotganini ta’kidlaydi. Bundan tashqari, soliq to‘lovchilar soliq xavfi darajasiga ko‘ra 
past, o‘rta va yuqori xavfli toifalarga ajratilayotgani, bu esa soliq ma’murchiligini samarali amalga oshirishga 
xizmat qilayotgani alohida qayd etiladi [3].

J.J. Urmonov tomonidan keltirilgan ta’rifga ko‘ra, soliq ma’murchiligi – bu davlat fiskal organlari tomonidan 
soliqlarning hisobga olinishi, nazorat qilinishi, huquqbuzarliklar uchun javobgarlik belgilanishi va qonunlarga 
rioya etilishi ustidan tizimli boshqaruvni amalga oshiruvchi mexanizmdir [4].

A.V. Vahobov va A.S. Jo‘rayevlar esa soliqqa oid qonunbuzarliklarni aniqlash va baholashda yalpi ichki 
mahsulot (YaIM)dagi ularning salmog‘ini o‘rganish zarurligini ta’kidlaydi. Ularning fikricha, soliqqa tortish 
obyektlarining kamaytirilgan holda ko‘rsatilishi va buxgalteriya hujjatlaridagi soxtalashtirishlar kabi holatlar 
davlat moliyaviy barqarorligiga jiddiy tahdid soladi. Bu esa, o‘z navbatida, soliq tushumlari bilan YIM o‘rtasidagi 
uzviy bog‘liqlikni kuchaytiradi.

Shuningdek, mualliflar soliqqa oid huquqbuzarliklarning oldini olish va ularni bartaraf etish bo‘yicha mavjud 
chora-tadbirlarni muntazam ravishda yangilab borish lozimligini ta’kidlaydi. Soliq jinoyatlarining ko‘payishi 
davlatning moliyaviy resurslariga bosimni oshiradi va bu, o‘z navbatida, davlatni alternativ moliyaviy manbalarni, 
xususan, tashqi va ichki qarz mablag‘larini jalb etishga majbur qiladi.

Soliq nazoratining uzluksizlik tamoyili – ya’ni soliq qonunchiligiga rioya etilishini doimiy nazorat qilish, 
axborot to‘plash, tahlil qilish va tendensiyalarni prognozlash mexanizmlarini mustahkamlash – dolzarb vazifa 
sifatida qaraladi. Ushbu tamoyil soliq to‘lovchilarning qonunbuzarlikka olib keluvchi xatti-harakatlarini barvaqt 
aniqlash imkonini beradi.

Mazkur darslikda soliq nazorati quyidagicha ta’riflanadi: bu – yuridik va jismoniy shaxslar tomonidan 
soliqlar hamda boshqa majburiy to‘lovlarning to‘liq va o‘z vaqtida to‘lanishini ta’minlash ustidan olib boriladigan 
tizimli nazorat faoliyatidir [5].

Klyuchisheva va Klyuchishevlar (2016) tadqiqotlarida esa soliq siyosatining innovatsion rivojlanishga ta’siri 
o‘rganilgan. Ularning fikricha, korxonalarni soliqlar orqali rag‘batlantirishning eng samarali vositasi – bu soliq 
imtiyozlaridir. Soliq yukining muvozanatli taqsimlanishi esa soliq to‘lovchilarning real daromad manbalarini 
hisobga olish orqali amalga oshiriladi. Samarali soliq siyosati esa, o‘z navbatida, mintaqaviy xususiyatlar va 
ijtimoiy ustuvorliklarni inobatga olgan holda, fiskal yondashuvni muvozanatlashtiruvchi majburiy shartlar bilan 
boyitilishi kerak [6].

T A D Q I Q O T  M E T O D O L O G I YA S I 
Ushbu tadqiqotda soliq nazoratining shakllarini o‘rganishda turli ilmiy-tadqiqot usullaridan foydalanildi. 

Jumladan, tahlil (analiz), sintez, induksiya va deduksiya, taqqoslash (qiyoslash) kabi metodlar qo‘llanildi. Xorijiy 
va mahalliy ilmiy-nazariy manbalar chuqur o‘rganilib, mavjud yondashuvlar asosida soliq nazoratining dolzarb 
masalalari tahlil qilindi. Shuningdek, ma’lumotlar analitik yondashuv asosida qayta ishlanib, asosli xulosa va 
takliflar ishlab chiqildi.

T A H L I L L A R  V A  N A T I J A L A R 
Bugungi kunda O‘zbekiston Respublikasi Soliq kodeksining 137-moddasiga muvofiq, soliq tekshiruvlarining 

quyidagi uch turi mavjud:
1. kameral soliq tekshiruvi;
2. sayyor soliq tekshiruvi;
3. soliq auditi.
Sayyor soliq tekshiruvlarini o‘tkazish jarayonida soliq organlari profilaktika tadbirlarini, xronometraj 

kuzatuvlarini amalga oshirish, nazorat-kassa texnikasi va to‘lov terminallarining qo‘llanilishini tekshirish, 

shuningdek, soliq nazoratining boshqa turlarini ham o‘tkazishga haqlidir.
Soliq kodeksida boshqacha qoida nazarda tutilmagan bo‘lsa, soliq auditi faqat da’vo qilish muddati 

o‘tmagan, ya’ni oxirgi soliq auditidan keyingi davrni qamrab olishi mumkin. Yakuniy tekshiruvda esa soliq auditi 
bevosita tekshiruv yilidan avvalgi uch yildan ortiq davrni o‘z ichiga olmasligi belgilangan [1].

2024-yil yanvar–dekabr oylari davomida o‘tkazilgan soliq auditi natijalari bo‘yicha statistik ma’lumotlarga 
ko‘ra, yil davomida respublika bo‘ylab jami 2 146 ta soliq to‘lovchi tekshiruvdan o‘tkazilgan. Bu esa umumiy 
soliq to‘lovchi sub’yektlar soni – 520 563 ta – ning atigi 0,4 foizini tashkil etadi.

Tekshiruvlar natijasida aniqlanishicha, soliq to‘lovchilar tomonidan jami 6 217,2 milliard so‘mlik soliqlar 
budjetga hisoblanmasdan va to‘lanmasdan qoldirilgan.

Bundan tashqari, 2024-yil davomida sayyor soliq tekshiruvini o‘tkazish bo‘yicha soliq organlariga yuborilgan 
murojaatlar soni 99 128 tani tashkil etdi. Shundan 54 435 tasi takroriy murojaat bo‘lgani yoki tekshiruv jarayoni 
davom etayotgani sababli rad etilgan. Qariyb 37 897 ta murojaat yuzasidan esa soliq to‘lovchilarga nisbatan 
sayyor soliq tekshiruvi tayinlangan.

Shuningdek, soliq organlari tomonidan o‘tkaziladigan tekshiruvlar ichida eng muhimlaridan biri bu – kameral 
soliq tekshiruvi hisoblanadi. Soliq kodeksiga muvofiq, kameral soliq tekshiruvi – bu soliq to‘lovchi (yoki soliq 
agenti) tomonidan taqdim etilgan soliq va moliyaviy hisobotlar, shuningdek, soliq to‘lovchining faoliyatiga doir 
soliq organida mavjud bo‘lgan boshqa hujjat va ma’lumotlar asosida o‘tkaziladigan tahliliy tekshiruv shaklidir.

1-jadval. Кameral soliq tekshiruvlari bo‘yicha statistik jadval 2023-yil yanvar-dekabr oylari davomida o‘tkazilgan 
tekshiruv natijalari mln.so‘m.

soni  risk summasi  soni  

 
tayinlanga

nga 
nisbatan 

% 

 risk summasi soni  summasi  soni  summasi  soni  summasi 

Respublika jami     53 014,00     20 173 265,78    50 749,00   95,73   21 307 431,48   3029   362 447,88   16412   514 506,35   16412   453 918,14   
 Hududlararo inspeksiya          344,00       2 924 039,12         339,00   98,55     3 619 620,48   34     21 530,88   181   310 206,59   181   253 122,14   
 Qoraqalpog‘iston Resp.       2 697,00          520 398,81      2 524,00   93,59        439 627,38   155     11 500,50   253     16 297,63   253       5 817,91   

 Andijon viloyati       5 380,00       1 535 677,29      5 295,00   98,42     1 450 733,10   253     18 584,06   2372     22 658,31   2372       7 849,72   
 Buxoro viloyati       3 978,00          924 598,69      3 753,00   94,34        733 099,30   250     12 950,83   993     11 989,78   993     17 185,05   
 Jizzax viloyati       2 294,00          297 738,22      2 164,00   94,33        348 680,49   57       7 164,08   72          996,76   72          468,88   

 Qashqadaryo viloyati       3 309,00          693 435,05      3 168,00   95,74        679 975,27   209     26 288,53   876       6 365,30   876       1 690,23   
 Navoiy viloyati       2 424,00          298 903,45      2 270,00   93,65        275 591,57   41       6 026,34   243       1 347,85   243       8 290,96   

 Namangan viloyati       3 911,00       1 065 847,67      3 763,00   96,22     1 222 776,09   147     52 171,47   742       5 511,47   742       6 159,50   
 Samarqand viloyati       5 286,00       1 707 237,56      5 087,00   96,24     1 635 525,95   312     17 394,96   2400     14 345,14   2400     10 730,55   
 Surxondaryo viloyati       4 266,00          786 454,93      4 018,00   94,19        782 844,03   159     14 514,34   502       7 984,48   502       3 348,56   

 Sirdaryo viloyati       2 023,00          227 390,44      1 908,00   94,32        236 782,38   109     12 462,95   598       7 892,48   598       3 735,71   
 Toshkent viloyati       4 932,00       2 770 780,11      4 821,00   97,75     3 259 101,71   209     35 682,99   1594     15 964,90   1594     10 148,99   
 Farg‘ona viloyati       2 881,00       1 016 179,07      2 546,00   88,37     1 042 626,48   113     21 856,92   579       7 091,64   579       2 242,91   
 Xorazm viloyati       3 668,00          639 512,36      3 484,00   94,98        505 261,48   236     10 695,87   1253       9 452,59   1253       1 790,18   

 Toshkent shahar       5 620,00       4 764 214,84      5 608,00   99,79     5 074 738,35   745     93 623,15   3754     76 401,44   3754   121 336,84   

 Undirilgan  

 Qayta hisobot 
(xabarnoma 

yuborilgan va 
talabnomadan 

kеyin)  

 shundan 

 Hudud nomi 

Tеkshiruv 
tayinlanganlar

(buyruq imzolangan) 

 Ortiqcha 
to'lov 

hisobidan 
qopangan 

 Tеkshiruv yakunlanganlar 

	

2023-yil davomida jami 53 014 ta subyektda kameral soliq tekshiruvini o‘tkazish bo‘yicha buyruqlar 
rasmiylashtirilgan. Ushbu tayinlangan tekshiruvlarning 95,7 foizi yoki 50 750 tasi to‘liq yakunlangan.

Yakunlangan tekshiruvlar natijadorligiga nazar tashlaydigan bo‘lsak, soliq tekshiruvi tayinlangan 
korxonalarning umumiy xavf summasi 20 173,3 milliard so‘mni tashkil etgan. Tekshiruvlar yakuni bo‘yicha esa 
21 307,7 milliard so‘m miqdorida soliqlar qo‘shimcha hisoblangan.

Bu esa o‘tkazilgan kameral soliq tekshiruvlarining samaradorligi 105,6 foizga teng bo‘lganini, ya’ni xavf 
sifatida baholangan summadan 1 134,4 milliard so‘m ko‘proq soliqlar aniqlanganini anglatadi.

Shuningdek, tekshiruvlar natijasida soliq to‘lovchilarga yuborilgan talabnomalarga javoban 3 005 ta soliq 
to‘lovchi tomonidan 360,1 milliard so‘mlik ixtiyoriy qayta hisobotlar taqdim etilgan. Biroq 16 869 ta korxona 
tomonidan ixtiyoriy qayta hisobot taqdim etilmagan yoki u asoslantirilmagan. Ushbu holatlarga nisbatan 4 466,4 
milliard so‘mlik soliqlarni hisoblash bo‘yicha tegishli qarorlar rasmiylashtirilgan va natijada byudjetga 513,6 
milliard so‘m undirilgan.

2-jadval. Кameral soliq tekshiruvlari bo‘yicha statistik jadval 2024-yil yanvar-dekabr oylari davomida o‘tkazilgan 
tekshiruv natijalari mln.so‘m.

soni  risk summasi  soni  
 

tayinlanganga 
nisbatan % 

 risk summasi soni  summasi  soni  summasi  soni  summasi 

 Respublika jami        30 942       13 585 121,9         31 934                103,2       16 822 567,3      5 490    744 531,5        3 527    189 716,5       3 527     92 870,2   
  Hududlararo inspeksiya             690         3 453 583,3              694                100,6         2 764 227,4         210    148 036,5           143      80 465,8          143     41 297,0   
  Qoraqalpog‘iston Resp.          1 800            372 313,6           1 927                107,1            313 032,1         300      23 543,6             40        1 070,4            40          303,4   

  Andijon viloyati          2 179            988 221,2           2 145                  98,4         1 424 565,8         242      31 781,0           331        3 156,4          331          227,9   
  Buxoro viloyati          2 480            476 313,7           2 627                105,9            653 806,9         593      49 508,7           184        9 613,4          184       2 371,7   
  Jizzax viloyati          1 056            210 224,1           1 133                107,3            276 217,5         214      11 152,3             28           752,7            28          152,8   

  Qashqadaryo viloyati          2 109            325 206,7           2 280                108,1            529 977,9         543      38 294,5           303        7 625,2          303       2 431,9   
  Navoiy viloyati          1 028            178 870,1           1 122                109,1            282 541,2         177      18 099,2             79        1 037,4            79          132,9   

  Namangan viloyati          1 543            189 917,6           1 600                103,7            636 652,3         264      23 595,2           169        1 403,1          169          396,3   
  Samarqand viloyati          1 871            405 296,1           2 028                108,4            531 462,2         504      39 387,7           560        4 506,0          560          818,4   
  Surxondaryo viloyati          1 958            475 642,8           2 113                107,9            454 972,1         493      53 807,5           124        4 483,8          124       3 661,3   

  Sirdaryo viloyati             965            218 167,2           1 024                106,1            328 156,6         124      11 179,3           190        5 234,4          190          150,3   
  Toshkent viloyati          2 971         3 223 162,3           2 847                  95,8         3 134 548,8         304      75 556,5           343        6 248,5          343     16 111,3   
  Farg‘ona viloyati          2 308            323 364,6           2 576                111,6            755 211,6         519      66 271,0           117        4 078,2          117          163,6   
  Xorazm viloyati         1 393            143 574,2           1 529                109,8            253 757,3         306        9 033,9           202        3 304,8          202          161,3   

  Toshkent shahar         6 591         2 601 264,4           6 289                  95,4         4 483 437,6         697    145 284,8           713      56 470,1          713     24 488,1   

 Undirilgan  

 Qayta hisobot 

to'lov 

hisobidan 
qopangan 

  Tеkshiruv yakunlanganlar  

2024-yilda kameral soliq tekshiruvlarining natijadorligiga e’tibor qaratadigan bo‘lsak, soliq organlari 
tomonidan jami 30 942 ta xo‘jalik yurituvchi subyektlarga kameral soliq tekshiruvi o‘tkazilishi yuzasidan 
buyruqlar rasmiylashtirilgan. Ushbu buyruqlarning 31 934 tasi yakunlangan bo‘lib, natijada 16 822,6 mlrd so‘mlik 
talabnomalar rasmiylashtirilgan. Bu ko‘rsatkich aniqlangan xavf summasiga (13 585,1 mlrd so‘m) nisbatan 
123,8 foizga yuqori bo‘lsa-da, 2023-yildagi talabnomalar summasiga nisbatan 78,9 foizni tashkil etmoqda.

Shuningdek, 2023-yilda jami 19 874 ta soliq to‘lovchining shaxsiy kartochkasiga qayta hisobotlar yoki 
qarorlar asosida 4 826,5 mlrd so‘mlik soliqlar kiritilgan. 2024-yilda esa ushbu ko‘rsatkich 744,5 mlrd so‘mni 
tashkil etib, o‘tgan yilga nisbatan 15,4 foizni (yoki −84,6 foizlik pasayishni) tashkil qilgan.

X U L O S A  V A  T A K L I F L A R
Kameral soliq tekshiruvlarida samaradorlikning pasayishiga sabab bo‘layotgan asosiy omillardan biri – bu 

tekshiruv natijasida qo‘shimcha hisoblangan soliqlarning belgilangan tartibda yakunlanmasligi bilan bog‘liq. Biroq 
yana bir muhim omil – Soliq kodeksining 138-moddasiga kiritilgan o‘zgartirishlardir. Mazkur o‘zgartirishlarga 
ko‘ra, kameral soliq tekshiruvlari doirasida quyidagi soliq nazorati tadbirlarini amalga oshirish taqiqlangan:

1. soliq to‘lovchining hududiga kirish;
2. soliq to‘lovchining hududi va binolarini ko‘zdan kechirish;
3. soliq to‘lovchidan hujjatlarni talab qilib olish va uni chaqirtirish;
4. soliq to‘lovchining hujjatlari va buyumlarini olib qo‘yish.
Ma’lumki, kameral soliq tekshiruvi masofaviy tarzda – soliq to‘lovchining joyiga chiqmagan holda o‘tkaziladi. 

To‘g‘ri, bunday sharoitda soliq to‘lovchining hududiga kirish yoki binolarini ko‘zdan kechirish ehtiyoji yuqori 
bo‘lmasligi mumkin. Biroq aniqlangan xavf summalarini asoslash uchun soliq organlariga hujjatlarni talab qilish 
huquqining berilishi muhim ahamiyat kasb etadi.

Soliq to‘lovchilardan hujjatlarni masofaviy so‘rab olish amaliyoti soliq organlari va soliq to‘lovchilar 
tomonidan ortiqcha vaqt sarflanishining oldini oladi. Ayniqsa, xavf kriteriyalariga tegishli hujjatlarning taqdim 
etilishi kameral soliq tekshiruvlarining cho‘zilishiga yo‘l qo‘ymaslik va aniqlik kiritish nuqtai nazaridan dolzarbdir. 
Sababi, kameral tekshiruvlar odatda tashqi ma’lumot manbalariga asoslanadi va bu manbalar to‘liq qamrovga 
ega bo‘lmasligi mumkin. Shunday hollarda so‘rovnomaga asosan hujjatlar talab qilinishi tekshiruv natijalarining 
o‘z vaqtida yakunlanishini ta’minlaydi.

Yuqoridagilarga asoslanib, soliq ma’murchiligining nazorat funksiyasini takomillashtirish mamlakat 
iqtisodiyoti va soliq to‘lovchilar faoliyatining barqaror rivojlanishi uchun muhim ahamiyat kasb etishini ta’kidlash 
zarur. Shu bois quyidagi takliflarni ilgari surish maqsadga muvofiq:

Birinchidan, kameral soliq tekshiruvlari o‘tkazilayotgan korxonalardan tekshiruv bilan bog‘liq hujjatlarni 
so‘rab olish vakolatini soliq organlariga qayta berish zarur.

Ikkinchidan, kameral soliq tekshiruvi yakunlanmaguncha, soliq to‘lovchilarning boshqa xo‘jalik yurituvchi 
subyektlarga qo‘shilish (yoki ularning tarkibiga kirish) huquqini vaqtinchalik cheklash amaliyotini joriy etish 
lozim.

